
Arya Abhyarchana

ಆರ್ಯಾಭ್ಯರ್ಚನಾ

ಶೋಧಯಮಾನಸ-ಸರಣಿಂ,ಬೋಧಯ ವಿಜ್ಞಾನ ಕೋರಕಾಣ್ಯಭಿತಃ .
ಸಾಧಯ ಸಕಲ-ಮನೋರಥಮಪಾರ-ಕರುಣಾನಿಧೇ !ಮಾತಃ ! .. 1..
ಜನನಿ !ಯದಿ ತ್ವಮುಪೇಕ್ಷಾಮಸ್ಮದ್ವೀಕ್ಷಾಕೃತೇ ಸಮಾಶ್ರಯಸೇ .

ಆದಿಶ ಕುಮುದವಿಕಾಶೇ ಧನ್ಯಾ ಚಂದ್ರದ್ಯುತೇಃ ಕಾನ್ಯಾ .. 2..
ಸಾಧುರ್ವಾಽಸಾಧುರ್ವಾ ಯೌಷ್ಮಾಕತ್ವೇನ ವಿಶ್ರುತೋ ಜಗತಿ .

ಮಾತರುಪೇಕ್ಷಾಯೋಗೇ ಕಥಯ ಕಥಂ ಜೀವನಂ ಘಟತೇ .. 3..

ಇದಮರ್ಥಯೇ ತ್ವವಶ್ಯಂ ಕರ್ಮಕಲಾ-ಪ್ರಸರಬಾಧ್ಯಮಾನೋಽಪಿ .

ಜನ್ಮನಿ ಜನ್ಮನಿ ಭವತೀಂ,ನ ವಿಸ್ಮರಾಮಿ ಸ್ಮರಾಮ್ಯೇವ .. 4..

ಪ್ರತಿಫಲತು ಚಿತ್ತಫಲಕೇ ಭವತೀ ಭವತೀವ್ರ-ವಾಸನಾ-ಶಮನೀ .

ಶಮನ-ಪ್ರಶಮನ-ಸರಣೀ ಶರಣೀಭೂತಾ ಪ್ರಪಂಚಸ್ಯ .. 5..
ಉದ್ಧೃತ-ಮಾನಸ-ಶಲ್ಯಾಂ ,ಸ್ಫೂರ್ಜತ್ಕಲ್ಯಾಣ-ಕಲ್ಪನಾ-ಕಲ್ಯಾಂ .

ಭಕ್ತಾಯ ಸಾಧುವಲ್ಲೀಂ ಕಲಯೇ ಲಲಿತಾಂ ಸ್ಫುರನ್ಮಾಲ್ಯಾಂ .. 6..

ಕಮಲೇ ಭಾಸ್ಕರಭಾಮಿವ ಕುಮುದೇ ಚಾಂದ್ರೀಮಿವಾಮಲಾಂ ಭಾಸಂ .

ಭವನೇ ದೀಪಶಿಖಾಮಿವ,ಚೇತಸಿ ಭಾಂತೀಂ ಸಮೀಹೇ ತ್ವಾಂ .. 7..

ಬಂಧೂಕ-ಬಂಧುರಾಂಗೀ ,ವಿಮಲ-ಸತ್ಕಾರುಣ್ಯ-ಸುಂದರಾಪಾಂಗೀ .

ಭಾಸ್ವದ್ಭೂಷಣ-ಭಂಗೀ,ಮಾನಸ-ಸಂಗೀಕೃತೇ ಭೂಯಾತ್ .. 8..

ಯಾವಿಗ್ರಹಾಪಿ ಸರ್ವತ್ರ ಪಂಚಾಯತನ-ವಿಗ್ರಹಾ .

ಯಜತಾಂ ಸ್ಮರತಾಂ ಸಾಸ್ತು ,ಭೋಗಸ್ವರ್ಗಾಪವರ್ಗದಾ .. 9..

ಇತ್ಯಾರ್ಯಾಭ್ಯರ್ಚನಾ ಸಮಾಪ್ತಾ ..

